
grafikasi

Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

KICHIK BIZNES SEKTOR FAOLIYATI IQTISODIY 
BARQAROR RIVOJLANISH OMILI SIFATIDA

Annotatsiya. Maqolada mamlakatimizda iqtisodiyotning erkinlashtirilishi sharoitlarida kichik biznes sektori rivojlanishining 
imkoniyatlari va yoʻnalishlari iqtisodiy barqarorlik omili sifatida tadqiq etilgan. Biznesni qulaylashtirish choralari natijalari 
tahlil qilingan.

Kalit so‘zlar: iqtisodiyotning erkinlashtirilishi, iqtisodiy barqaror rivojlanish, kichik biznes sektori, biznes-muhit, tadbirkorlik, 
soliqlar, tadbirkorlikni himoyalash.
Abstract. The article discusses the potential and approaches for the expansion of the small business sector in our country's 
environment of economic liberalization. Analysis is conducted on the outcomes of business facilitation initiatives.

Keywords: liberalization of the economy, sustainable economic development, small business sector, business 
environment, entrepreneurship, taxation, protection of entrepreneurship.
Аннотация. В статье исследованы возможности и направления развития сектора малого бизнеса в стране в 
условиях либерализации экономики. Проанализированы резулътаты мер по благоприятствованию бизнесу.

Ключевые слова: либерализация экономики, устойчивое экономическое развитие, сектор малого бизнеса, 
бизнес-среда, предпринимательство, налоги, защита предпринимательства.

K I R I S H
“Oʻzbekiston – 2030” strategiyasida belgilangan vazifalarning hal etib borilishi joriy davrdagi iqtisodiy 

rivojlanish natijalarinigina emas, balki iqtisodiyotimizning yaqin yillardagi muvaffaqiyatli taraqqiy eta olishini 
taʼminlaydi. 2026-yilga moʻljallangan Dasturning asosiy yoʻnalishlari investitsion jarayonlarning izchil amalga 
oshirilishini taqozo etadi va ayni paytda bu jarayonlarni faollashtirishga ham qaratilgandir [1].

Mamlakatimizda shakllangan investitsion muhit koʻp yillar mobaynida oʻtkazib kelinayotgan iqtisodiy 
siyosatning natijasidir. Bunda mustaqillikning dastlabki yillarida va undan keyin ham tashqi qarzlar sohasida 
qisqa muddatli spekulyativ kreditlardan voz kechib, chet el investitsiyalarini uzoq muddatlarga, imtiyozli foiz 
stavkalari boʻyicha jalb etilganligi muhim ahamiyatga ega boʻldi. Shu tufayli milliy iqtisodiyotning xalqaro 
kreditlar bozoridagi konyunkturaga qattiq bogʻlanib qolishining oldi olindi. Globallashuv sharoitlari bu yoʻlning 
naqadar oqilona yoʻl ekanligini yaqqol namoyish etmoqda.

M A V Z U G A  O I D  A D A B I Y O T L A R  S H A R H I
Klassik iqtisodiy nazariya va institutsional iqtisodiyot doirasida kichik biznes iqtisodiy tizimning 

moslashuvchan va barqaror boʻgʻini sifatida talqin qilinadi. Jumladan, A. Smit va J. B. Sey asarlarida tadbirkorlik 
faoliyati iqtisodiy erkinlik va bozor munosabatlarining asosiy harakatlantiruvchi kuchi sifatida qaralgan. 
Keyinchalik Y. Shumpeter tadbirkorlikni innovatsiyalar manbai sifatida asoslab, kichik biznes subyektlari 
iqtisodiyotda tarkibiy oʻzgarishlarning asosiy drayveri ekanligini taʼkidlagan.



M U H A N D I S L I K  VA  I Q T I S O D I Y O T

653

2026-yil, yanvar.  № 1-son

Zamonaviy ilmiy adabiyotlarda iqtisodiyotni liberallashtirish jarayonlari bilan kichik biznes rivojlanishi 
oʻrtasidagi oʻzaro bogʻliqlik alohida tadqiq etilmoqda. Xususan, soliq yukini kamaytirish, litsenziya va ruxsatnoma 
tizimini soddalashtirish, moliyaviy resurslarga kirish imkoniyatlarini kengaytirish biznes muhitini yaxshilashning 
asosiy shartlari sifatida qaraladi. Bu boradagi tadqiqotlar shuni koʻrsatadiki, institutsional toʻsiqlar qisqartirilgan 
sharoitda kichik biznesning iqtisodiy faolligi sezilarli darajada ortadi.

Mahalliy olimlar tomonidan olib borilgan ilmiy ishlarda Oʻzbekistonda kichik biznesni qoʻllab-quvvatlash 
siyosati iqtisodiyotni diversifikatsiya qilish, norasmiy sektorni qisqartirish va budjet daromadlarini oshirishning 
muhim omili sifatida baholanadi. Ayniqsa, soʻnggi yillarda qabul qilingan normativ-huquqiy hujjatlar, soliq 
islohotlari va tadbirkorlikni himoya qilish mexanizmlari kichik biznes subyektlarining barqaror faoliyat yuritishi 
uchun yangi institutsional muhitni shakllantirdi.

T A D Q I Q O T  M E T O D O L O G I YA S I
Mazkur tadqiqotda iqtisodiyotni erkinlashtirish sharoitida kichik biznes sektori rivojlanishining imkoniyatlari 

va yoʻnalishlarini aniqlash hamda uning iqtisodiy barqarorlikka taʼsirini baholash maqsadida iqtisodiy 
tadqiqotlarning umumiy va maxsus usullaridan foydalanildi. Maqolada ilmiy abstraksiya va mantiqiy tahlil, tahlil 
va sintez, taqqoslama tahlil, statistik va dinamik tahlil usullari orqali tadbirkorlik subyektlari soni, investitsiya 
faolligi, soliq tushumlari, eksport hajmlari hamda bandlik koʻrsatkichlaridagi oʻsish tendensiyalari aniqlandi 
hamda institutsional yondashuv asosida soliq, moliya, nazorat va huquqiy himoya mexanizmlarining kichik 
biznes rivojlanishiga taʼsiri baholandi.

T A H L I L  V A  N A T I J A L A R
Maʼlumki, 2017–2025-yillarda kichik biznes sektorini rivojlantirishga qaratilgan 2,5 mingga yaqin qonunlar, 

Farmonlar va qarorlar hamda meʼyoriy hujjatlar qabul qilindi. Ularga asosan yuzlab litsenziya va ruxsatnomalar 
bekor qilindi, oʻnlab faoliyat turlari xabardor etish tartibiga oʻtkazildi. Ruxsatnomalarni rasmiylashtirish 
tartiblari soddalashtirilib, muddatlari oʻrtacha ikki baravar qisqartirildi. Ortiqcha tekshirishlar, naqd pul, valyuta 
va xomashyo boʻyicha koʻplab cheklovlarga barham berildi. Bunday qulaylik va imkoniyatlar natijasida 
yangi subyektlar keskin koʻpayib, avvaldan faoliyat yuritayotganlari oʻz ishini kengaytirmoqda. Xususan, 
2017–2023-yillarda tadbirkorlar soni qariyb uch baravar oshdi. Tadbirkorlar uchun oʻz biznesini butun mamlakat 
doirasida kengaytirish, boshqa hududlarda ham ish oʻrinlari yaratish oddiy holga aylanmoqda. Faoliyatini kichik 
biznes subyektlari sifatida boshlagan korxonalarning oʻrta va yirik biznesga oʻsib oʻtishi jarayonlari boshlandi 
va tezlashmoqda. Hozirda ichki va tashqi bozorda oʻz salmoqli oʻrni va brendiga ega tadbirkorlar sinfi shakllana 
boshladi.

Taʼkidlash lozimki, faqat 2021-yilda va 2022-yilning birinchi yarmida tadbirkorlardan kelib tushgan minglab 
murojaatlarda koʻtarilgan muammolarni hal etish hamda takliflarni amalga oshirishga qaratilgan katta dastur 
doirasida 70 dan ortiq Farmon va qarorlar qabul qilindi. Biznesni yoʻlga qoʻyish va rivojlantirish uchun 130 
trillion soʻm kredit, 3,5 trillion soʻmlik subsidiya va kompensatsiya ajratildi. Qurilish sanoatida sement, charm 
sanoatida boʻyoqlar va kimyoviy moddalar, mebel sanoatida MDF, furnitura va aksessuarlar kabi jami 82 turdagi 
xomashyo va yarim tayyor mahsulotlar import bojidan ozod qilindi, natijada mahsulotlar tannarxini kamaytirish 
uchun sharoit yaratildi.

Biznes muhiti yaxshilanishi tadbirkorlarni asosiy kapitalga qoʻyilmalar kiritishga ragʻbatlantirmoqda. 
Faqat 2021-yil davomida tadbirkorlar tomonidan biznes uchun 55 mingdan ortiq binolar qurildi. Tushumlari 1 
million dollardan oshgan tadbirkorlik subyektlari soni 5 mingtaga koʻpayib, 26 mingtaga yetdi. Eksport qiluvchi 
korxonalar soni 7,5 mingtaga yetib, umumiy eksport hajmi 30 foizga oshdi.

Makroiqtisodiy barqarorlik va xalq farovonligini uzluksiz yaxshilab borish nuqtayi nazaridan tadbirkorlikni 
yanada rivojlantirish, biznes uchun qulay sharoitlar yaratish maqsadga muvofiq. Bu borada Prezident 
tomonidan 2022-yilning avgustida beshta asosiy yoʻnalish boʻyicha amalga oshirilishi lozim boʻlgan choralar 
asoslab berildi.

Birinchi yoʻnalishda korxonalarni toifalarga ajratish va ularni qoʻllab-quvvatlash boʻyicha alohida 
yondashuvlarni belgilash ko‘zda tutildi. Xususan, yillik aylanmasi 1 milliard soʻmgacha boʻlgan korxonalar — 
mikro biznes, 10 milliard soʻmgacha boʻlgani — kichik biznes, 100 milliard soʻmgacha boʻlgani esa oʻrta biznes 
toifasiga kiritildi. Shundan kelib chiqib, 2023-yilning 1-yanvaridan boshlab mikro biznes uchun aylanmadan 
olinadigan soliqning amaldagi 4 foizdan 25 foizgacha boʻlgan stavkalari oʻrniga yagona 4 foizli soliq stavkasi 
joriy etildi. Yillik aylanmasi 1 milliard soʻmdan oshib, umumiy soliq toʻlash tartibiga oʻtgan korxonalar bir yil 
davomida foyda soligʻini ikki baravar kam toʻlaydi. Ushbu imkoniyatlar 370 ming tadbirkorga yengillik yaratdi.

Yuqori salohiyatli oʻrta korxonalar uchun ham qator soliq va kompensatsiya imtiyozlari belgilandi. 
Koronavirus pandemiyasi keltirgan iqtisodiy qiyinchiliklarga qaramay, 2023-yilning 1-yanvaridan boshlab 

qoʻshilgan qiymat soligʻi stavkasi 12 foizga tushirildi. Tadbirkorlar uchun yana bir yengillik — 2022-yilning 
1-iyulidan boshlab boʻsh bino yoki foydalanilmayotgan yer uchastkalariga nisbatan soliqlarning oshirilgan 
stavkalarini qoʻllash bekor qilindi. Shuningdek, tadbirkorlarning shu tarzda ilgari oshirib hisoblangan 2 trillion 
soʻmlik qarzlaridan ham voz kechildi.

Ikkinchi yoʻnalish qulay moliyalashtirish tizimini takomillashtirishga qaratilib, bu maqsadlar uchun kichik 
biznes loyihalariga 20 trillion soʻm yoʻnaltirilishi belgilandi. Bundan tashqari, tijorat banklari xalqaro moliya 
institutlaridan ham mablagʻlar jalb etadi. Tadbirkorlik jamgʻarmasi tomonidan kafillik berish imkoniyatlarining 
qoʻshimcha ikki baravarga oshirilishi natijasida kamida 15 ming nafar tadbirkorning kredit olishdagi garov 
masalasi hal etiladi.

Uchinchi yoʻnalishda tuman va shaharlar sharoitidan kelib chiqib, biznes uchun alohida yondashuvlar joriy 
etildi. 2023-yildan boshlab shart-sharoitiga koʻra barcha tuman va shaharlar beshta toifaga ajratildi. Ularda 
soliq, subsidiya, kredit foizlari uchun kompensatsiya va kafillik berish hamda infratuzilmaga ulash boʻyicha 
alohida tartiblar belgilandi. Yerni xususiylashtirish uchun belgilangan summa, yaʼni yer soligʻining 20 karrasi 
miqdoridagi toʻlov Toshkent shahri va viloyat markazlarida 10 karraga, boshqa hududlarda esa 5 karraga 
pasaytirildi.

Toʻrtinchi yoʻnalish tadbirkorlarning mulk huquqini himoya qilishga taalluqlidir. Yer va mulk ajratish haqidagi 
qarorlarni bekor qilish hamda tergov jarayonida mol-mulkni xatlab qoʻyish masalalari faqat sud tomonidan hal 
etiladi. Shuningdek, tadbirkorlarning sudlarga murojaat qilish imkoniyatlari kengaytirildi. Jumladan, maʼmuriy 
sudlarga ariza berishda davlat boji stavkasi ikki baravar kamaytirildi. Tadbirkorlarning soliq idoralari qarorlari 
ustidan sudga shikoyat kiritish muddati hozirgi 1 oydan 3 yilgacha uzaytirildi.

Beshinchi yoʻnalishda tadbirkorlar faoliyatini nazorat qilish va ularni javobgarlikka tortish masalalari qamrab 
olindi. Avvalo, tadbirkorlarga nisbatan yangi javobgarlik va jazo choralarini joriy etishga 3 yillik moratoriy eʼlon 
qilindi. 2023-yildan boshlab 26 ta idoraning takrorlanuvchi nazorat funksiyalari bekor qilindi.

Alohida qayd etish lozimki, 2017-yildan soʻng, yaʼni 2022-yilga kelib biznesga solinadigan soliqlar 16 
tadan 9 taga qisqartirildi, pensiya, maktab va yoʻl jamgʻarmalariga biznes uchun ogʻir yuk boʻlgan 3,2 foizlik 
yigʻimlar bekor qilindi. Ushbu yigʻimlar korxonalarning foydasidan qatʼi nazar, oborotdan olinib, ularning miqdori 
korxonalarning kamida 25–30 foiz foydasiga teng edi. Mol-mulk, daromad soligʻi va ijtimoiy soliqlar stavkalari 
ikki baravar kamaytirildi.

Kichik tadbirkorlar uchun ham, yirik korxonalar uchun ham jazo bir xil edi. Bunga barham berish uchun 
barcha turdagi tekshiruvlar Biznes-ombudsman tomonidan muvofiqlantirilishi, jarimalar miqdori tadbirkor 
toʻlayotgan soliq miqdoridan oshmasligi kerakligi belgilandi. Bunday muammo ayniqsa savdo sohasiga xos edi. 
Bu borada savdo qoidalarini buzganlik uchun jinoiy javobgarlik bekor qilindi.

Biznesni qulaylashtirish borasida olib borilgan ishlarning natijalari 2024–2025-yillarda ayniqsa yaqqol 
namoyon boʻldi. Keshbek va boshqa choralar qoʻllanishi 2025-yilda tarmoqlar boʻyicha norasmiy sektorni 
10–20 foizga legallashtirishga imkon berdi. Mintaqalarda tushum legallashtirish hisobiga 25 foizgacha oʻsdi. 

Iqtisodiyotni legallashtirishda raqamli yechimlar joriy etilishiga — elektron hisob-fakturalar, elektron 
tovar-transport yukxatlari, onlayn-kassalar, markirovkalash, keshbek kabi vositalarning keng qoʻllanishiga — 
alohida eʼtibor qaratilmoqda. Muhim jihati shundaki, bu choralarga nisbatan jamoatchilikning ijobiy munosabati 
mustahkamlanib bormoqda.

2025-yilning 9 oyida korxonalar tovar aylanmasi 42 foizga oʻsdi va 737 trln soʻmni tashkil etdi. 26,8 
mingta kompaniyada tovar aylanmasi ikki marta oshib, 189 trln soʻmga yetdi. 2024-yilda tovar aylanmasi qayd 
etilmagan 24,3 ming korxona 2025-yilning 9 oyida 93,4 trln soʻmlik aylanmani amalga oshirdi.

Erishilgan ijobiy natijalar makro darajada iqtisodiy barqarorlikni mustahkamlash uchun sharoit yaratmoqda. 
2025-yilning 9 oyida davlat budjetiga 158,7 trln soʻm soliqlar kelib tushdi (2024-yilning tegishli davridagidan 23,8 
trln soʻmga yoki 18 foizga koʻproq). Mintaqalarda soliq tushumlari 30 foizga oʻsdi (Navoiy viloyatida — 86 foiz, 
Fargʻona viloyatida — 39 foiz, Toshkent va Sirdaryo viloyatlarida — 33 foiz). Mamlakatda foyda soligʻi tushumi 
1,5 marta, qoʻshilgan qiymat soligʻi tushumi esa 28 foizga oshdi. Jumladan, umumiy ovqatlanish korxonalarida 
qoʻshilgan qiymat soligʻi tushumi 44 foizga koʻpaydi.

Koʻrilgan choralar tufayli norasmiy bandlikni oshkoralashtirish kengaydi. 1,9 trln soʻm ish haqi birinchi 
marta qayd etildi. 24 ming korxonada ish haqi ikki marta koʻpayib, 8,6 trln soʻmga yetdi. 2025-yilning 9 oyi 
mobaynida 17,8 mingta korxonada ilgari hisobotlarda koʻrsatilmagan 96 ming kishi hisobga olindi. 14,5 mingta 
korxonada xodimlar soni ikki baravar oshib, 255 ming kishiga yetdi.

Kichik biznes rivojlanishini qoʻllab-quvvatlashda Savdo-sanoat palatasi faoliyatini takomillashtirish zarurligi 
ham yaqqol namoyon boʻlmoqda. Uning vazifa va vakolatlari kengaytirilmoqda. Xususan, hukumatga koʻrib 
chiqilishi majburiy boʻlgan masalalarni kiritish hamda tadbirkor manfaatini koʻzlab Oliy sudga ariza taqdim etish 
vakolatlari berildi. Savdo-sanoat palatasi hukumat boʻysunuvidan toʻliq chiqarildi va tadbirkorlar manfaatining 
chinakam himoyachisi boʻlishi lozim.

Kichik biznes sektoriga davlat rahbari darajasida nihoyatda jiddiy eʼtibor qaratilayotgani oʻz natijalarini 
bermoqda. Koʻplab ishbilarmonlar oʻz biznesini butun mamlakat miqyosida kengaytirib, minglab ish oʻrinlarini 
yaratdi hamda nufuzli yirik kompaniyalarga aylandi. Ichki va tashqi bozorda oʻz nufuzi va brendiga ega 
tadbirkorlar sinfi shakllana boshladi.

X U L O S A  V A  T A K L I F L A R
Kelajakda iqtisodiyotda korxonalarda modernizatsiya jarayonlarini boshqarishda, fikrimizcha, quyidagi 

mexanizmlarni joriy qilish lozim:
·	 birinchidan, iqtisodiyotning yetakchi sanoat korxonalarida modernizatsiya jarayonlarini boshqarish 

boʻyicha yagona tizimni ishlab chiqish yoki yagona boʻgʻinni tashkil etish;
·	 ikkinchidan, sanoat korxonalari umumiy menejmentida modernizatsiya jarayonlarini boshqarish 

boʻyicha tartib va prinsiplarnı kiritish;
·	 uchinchidan, korxonalarni modernizatsiya qilish, texnik va texnologik yangilash uchun olib kelingan 

asbob va uskunalarni oʻz vaqtida, belgilangan hajmda oʻrnatish va ishga tushirishni qatʼiy boshqarish;
·	 toʻrtinchidan, texnologik, maʼnaviy va jismoniy eskirgan asbob-uskunalar salmogʻi yuqori boʻlgan 

korxonalarni doimiy audit va monitoring qilish boʻyicha mutasaddi tashkilotlarning boshqaruv rolini kuchaytirish;
·	 beshinchidan, iqtisodiyotning yetakchi tarmoqlari korxonalarida modernizatsiya jarayonlarini boshqarish 

samaradorligini baholash tizimini ishlab chiqish va amaliyotga joriy qilish. 

